
“Bakıxanovlar: nəslin nəciblik 
ənənələri” kitabı çapdan çıxıb

Kitabın redaktoru və ön 
sözün müəllifi Milli Məclisin 
deputatı, akademik Rafael 
Hüseynov “90 yaşlı cavan” 
adlı məqaləsində Bakıxa-
novlar nəslinin Azərbaycan 
mədəniyyətinə, ədəbiyyatına 
verdiyi töhfələrdən danışır, 
onların xidmətlərini diqqətə 
çatdırır. 

Daha sonra müəllif 
T.Bakıxanovun gənclik 
illərindən, mənalı yaradı-

cılıq yolundan, əldə etdiyi 
uğurlardan, ömrünün tarixə 
çevirilmiş xoş, yaddaqa-
lan anlarından bəhs edir. 
Qeyd edilir ki, Bakıxanovlar 
nəslinin layiqli davamçıla-
rından olan Tofiq Bakıxanov 
qiymətli bir əlyazma kimi 
vərəq-vərəq açılan yadda-
şının etibarlı körpüsündən 
hər dəfə keçdikcə qarşın-
da mədəniyyət tariximizin 
elə iftixar edilməli parlaq 

mənzərələri canlanır ki, 
varlığında belə bir dəyərli 
xəzinəni daşıyan klassiklə 
müasir olduğuna sevinirsən.

R.Hüseynov məqalədə 
yazır: “Tofiq Bakıxa-

nov –bu şövqlə, həvəslə, 
səmimiyyətlə, həyat eşqi və 
yaradıcılıq niyyətləri ilə dolu 
insan–bir sərvətdir.

O, millətimizə taleyin 
töhfəsi olan bir salnamədir 
ki, oxunduqca oxunmasına, 
öyrənildikcə öyrənilməsinə 
ehtiyac var.”

Kitabda akademik Nailə 
Vəlixanlının “Abbasqulu 
ağa Bakıxanov:böyük alim, 
maarifçi, mütəfəkkir”, aka-
demik Rafael Hüseynovun 
“Pərvərdigarın əsirgəmədiyi 
orden”, tarix üzrə fəlsəfə dok-
toru, Dövlət mükafatı laureatı 
Hacı  Həsənovun “Tarixşü-
naslıqda Bakıxanov səhifəsi”, 
Tofiq Bakıxanovun “Abbasqu-
lu ağa Bakıxanov yaradıcılığı 
Azərbaycan musiqisində” və 
digər müəlliflərin məqalələri 
toplanıb. Həmçinin kitab-
da Bakıxanovların həyat 
və fəaliyyətinin müxtəlif 
dövrlərini əks etdirən şəkillər 
nəfis tərtibatla oxucuların 
diqqətinə çatdırılır.

Qabil YUSİFOĞLU,  
“Xalq qəzeti”

“Azercell” jurnalistləri, bu dəfə ingilis dili 
kurslarının qaliblərini mükafatlandırıb

Çap və elektron nəşrlər, eləcə 
də teleradio kimi kütləvi informa-
siya vasitələrində çalışanlar üçün 
nəzərdə tutulmuş kurslar mətbuat 
nümayəndələrinə qrammatika, danışıq, 
dinləmə və yazı qabiliyyəti üzrə ingi-
lis dili biliklərini gücləndirmək imkanı 
yaradılıb.  

Onlayn formatda keçirilən müka-
fatlandırma mərasimində kurslarda 
ən çox fəallıq göstərmiş üç jurnalistə 
şirkət tərəfindən rəqəmsal hədiyyələr 
təqdim olunub. “Azercell Telekom”un 
prezidenti Vahid Mürsəliyev media 
nümayəndələrini təbrik edərək, operativ 
məlumatların hazırlanmasında müxtəlif 

dillərdə olan resurlardan istifadənin və 
beynəlxalq səviyyədə KİV-lər arasında 
mübadilənin vacibliyini vurğulayıb.   

“Azercell” 11 ildən coxdur jurnalistlər 
üçün dil kursları təşkil edir. İndiyədək 
yüzlərlə KİV nümayəndəsi ingilis dili 
üzrə ixtisaslaşmış kurslarda iştirak 
edib. Bundan əlavə, media sahəsində 
baş verən yenilik və trendlərlə yer-
li jurnlaistləri tanış etmək, fərqli 
təcrübələrlə bölüşmək, beynəlxalq jur-
nalistika məktəbi ilə tanışlıq və təcrübə 
mübadiləsi məqsədilə şirkət tərəfindən 
mütəmadi olaraq xaricdən dəvət olun-
muş təlimçilərin maraqlı mövzularda 
seminar və təlimləri təşkil olunur. “Azer-

cell” ölkədə media nümayəndələri üçün 
7 mindən çox jurnalistin istifadə etdiyi 
“Mediacell” tarifini hazırlayıb. Mobil ope-
rator Vətən müharibəsi zamanı cəbhə 
xəttinə ezam olunmuş media işçilərini 
100 azn məbləğində danışıq və mobil 
internet balansı ilə də təmin edib. 

 “Xalq qəzeti” 

Bu yaxınlarda “Renesans-A” Nəşriyyat Evində 
“Bakıxanovlar: nəslin nəciblik ənənələri” ki-
tabı çapdan çıxıb. Görkəmli bəstəkar, Xalq ar-
tisti Tofiq Bakıxanovun anadan olmasının 90 
illik yubileyinə həsr edilən kitabda dövlətçilik 
tariximizdə özünəməxsus yeri olan bu nəslin 
son üç əsrdən artıq müddətdə ictimai-siyasi və 
mədəni gerçəkliyimizdəki əvəzsiz xidmətlərindən 
söz açılır. 

 KİV nümayəndələrinin peşəkar bacarıqlarının artırılmasına və 
beynəlxalq əlaqələrinin qurulmasına, həmçinin  rəqəmsal ingilis dilli 
mənbələrdən sərbəst istifadəsinə yardımçı olmaq məqsədilə çoxsaylı 
layihələr həyata keçirən lider mobil operator “Azercell Telekom”un 
jurnalistlər üçün təşkil etdiyi ingilis dili kurslarının növbəti raundu sona 
çatdı. “Language Solutions” tədris mərkəzinin peşəkar müəllimləri 
tərəfindən ötən ilin əvvəlində ənənəvi formatda başlayan kurslar COVID-19 
pandemiyası dövründə onlayn formatda davam etdirildi. 

Milli Kitabxanada  
“Yurdumuza bahar gəlir” sərgisi 

 � Novruz Azərbaycanın ən qədim 
bayramlarındandır. biridir. Təbiətin, həyatın 
oyanması Novruzdan başlanır. 

Əsrlərin sınağından 
çıxmış mənəvi dəyərlərimizi, 
adət-ənənələrimizi özündə 
yaşadan Novruz insanlar 
arasında birliyin və mehri-
banlığın möhkəmləndirilməsi, 
onların bir-birinə mərhəmət 
və diqqət göstərməsi kimi 
sağlam bir təməl yaratmış-
dır. Novruzun fəlsəfəsində 
millətlərdən, xalqlardan 
öncəki mədəniyyətin, həyat 
tərzinin və təbiətə təsir etmək 
istəklərinin izləri qalmaqdadır. 
Novruz bayramı sağlamlığın, 
firavanlığın başlanğıcıdır.

Bu münasibətlə, 
M.F.Axundzadə adına 
Azərbaycan Milli Kitabxana-
sının əməkdaşları tərəfindən 
“Yurdumuza bahar gəlir” 
adlı virtual sərgi hazırlanıb. 
Sərgidə Novruz bayramı 
haqqında fotolar, adət-
ənənələr, deyimlər, eləcə 
də kitab və dövri mətbuatda 
dərc edilmiş məqalələr nü-
mayiş olunur.

M.MÜKƏRRƏMOĞLU, 
“Xalq qəzeti”

Ədliyyə orqanlarına qulluğa qəbul üzrə müsabiqədə iştirak 
edən namizədlərlə söhbətlər aprelin 5-dən etibarən keçiriləcək

Ədliyyə Nazirliyinin qulluğa qəbul üzrə Müsabiqə Komissiyası bildirir ki, 
nazirliyin bölgələrdə yerləşən icra və probasiya, habelə qeydiyyat qurumla-
rında (Bakı və Sumqayıt şəhərləri, Abşeron rayonu istisna olmaqla) vakant 
ştat vahidlərinin komplektləşdirilməsi üçün elan edilmiş müsabiqə üzrə 
fevralın 13-də keçirilmiş növbəti test imtahanından müvəffəqiyyət qazanmış 
və “Ədliyyə orqanlarında qulluq keçmə haqqında” Qanuna uyğun olaraq 
müsabiqənin ikinci mərhələsinə buraxılan namizədlərlə 2021-ci ilin aprelin 
5-dən etibarən söhbət keçirilməsinə başlanılacaq.

Müsahibə Ədliyyə Nazirliyinin inzibati 
binasında (Bakı şəhəri, İnşaatçılar pros-
pekti, 1 ünvanında) pandemiya ilə əlaqədar 
xüsusi karantin rejiminin tələblərinə əməl 

olunmaqla fərdi qaydada keçiriləcək və 
hər bir namizədə bu barədə elektron 
kabinetləri və digər informasiya vasitələri ilə 
əvvəlcədən məlumat veriləcək.

Qanunvericiliyə əsasən müsabiqənin 
nəticələrinə görə uğur qazanmış hüquq-
şünaslar peşə fəaliyyətinə buraxılması 
məqsədilə Ədliyyə Akademiyasında icbari 
təlimə cəlb ediləcək və təlimin yekun-
ları üzrə imtahandan müvəffəqiyyətlə 
keçənlərin qulluğa qəbul məsələsi həll 
olunacaqdır.

Əlavə məlumatları (012) 538-01-62 
və 538-08-85 nömrəli telefonlar vasitəsilə 
əldə etmək mümkündür. 

Lerikdə  COVID-19 əleyhinə peyvənd 
kampaniyası uğurla davam etdirilir

Əhalinin vaksinasiya olunması üçün 
Lerik Rayon Mərkəzi Xəstəxanasında 
bütün zəruri tədbirlər görülmüş və lazımi 
şərait yaradılmışdır. 

Hazırda rayonda yaşı  50-64 və 65-dən 
yuxarı olan vətəndaşların peyvəndlənməsi, 
həmçinin ikinci doza vaksinin vurulması 
prosesi aparılır.

Dünən Lerik Rayon İcra Hakimiyyətinin 
rəhbərliyinə COVID-19 əleyhinə ikinci doza 
vurulmamuşdur. Rayon İcra Hakimiyyətinin 
başçısı Rövşən Bağırov peyvənd olunduq-
dan sonra vaksinasiya prosesinin gedişatı 
ilə maraqlanmış, xəstəxanada yaradılan 
şəraitlə tanış olmuş, peyvənd olunmaqdan 
ötrü xəstəxanaya gəlmiş rayon əhalisi ilə 

səmimi söhbət etmişdir. Bildirmişdir ki, Pre-
zident İlham Əliyevin və Birinci vitse-prezi-
dent Mehriban Əliyevanın rəhbərliyi altında 
pandemiya ilə mübarizə sahəsində görül-
müş işlərin kökündə insanların sağlamlığı 
dayanır. Cənab Prezidentin rəhbərliyi 
sayəsində ölkəmiz vaksin əldə edən ilk 
ölkələrdən biridir. Bu faktın özü də təsdiq 
edir ki, ölkə Prezidenti İlham Əliyev əhalinin 
sosial rifahı ilə yanaşı sağlamlığını da daim 
diqqət mərkəzində saxlayır. Söhbət zamanı 
icra başçısı pandemiya ilə bağlı aparılan 
mübarizə tədbirlərinə, ölkəmizdə elan edil-
miş xüsusi karantin rejiminin tələblərinə cid-
di şəkildə əməl etməyin hər bir vətəndaşın 
borcu olduğunu bildirmiş, bu istiqamətdə 

hər kəsə üzərinə düşən məsuliyyəti dərk 
etməyi tövsiyə etmişdir. 

Rayon icra hakimiyyəti başçısına 
əhalinin COVID-19 infeksiyasına qarşı  
vaksinasiya prosesinin yüksək səviyyədə 
aparılması üçün xəstəxanada bütün zəruri 
tədbirlər görülməsi,  bu məqsədlə ayrılmış 
xüsusi otaqların TƏBİB-in təlimatlarına 
uyğun zəruri avadanlıqlarla təchiz edilməsi 
və indiyədək Lerik rayonu üzrə tibb 
işçilərinə, həmçinin yaşı 50-64 və 65-dən 
yuxarı olan vətəndaşlara ümumilikdə 3705 
doza vaksin vurulduğu haqqında məlumat 
verildi.

“Xalq qəzeti”

Tovuz: Novruz bayramını 
əsgərlər arasında

İcra hakimiyyətinin 
başçısı qeyd etmişdir ki, 
ümummilli liderimiz Heydər 
Əliyevin uzaqgörən və 

müdrik siyasətinin nəticəsi 
olaraq ölkəmizdə Novruz 
ümumxalq və dövlət bayra-
mı səviyyəsində qeyd edilir. 

Möhtərəm Prezidentimiz, 
Silahlı Qüvvələrin Ali Baş Ko-
mandanı cənab İlham Əliyevin 
və Birinci vitse prezident Meh-
riban xanım Əliyevanın apar-
dığı uğurlu siyasət nəticəsində 
Novruz bayramı beynəlxalq 
səviyyədə tanınan bayrama 
çevrilmişdir. 

Builki Novruz bayramı 
müzəffər Ali Baş Koman-
danımızın rəhbərliyi ilə 
Azərbaycan Ordusunun 
yaratdığı yeni reallıqlar 
şəraitində keçir. Ötən ilin 
sentyabr ayının 27-dən 

başlayan 44 günlük Vətən 
müharibəsində əldə etdiyimiz 
Böyük Qələbə xalqımızın 
mübarizliyi və yeniməzliyini, 
ordumuzun gücünü bütün 
dünyaya nümayiş etdirdi. 
Xalq və ordu birliyini dövlət 
sərhəddinin Tovuz rayonu 
istiqamətində təxribatının 
qarşısının alınması zama-
nı da gördük. Azərbaycan 
əsgərinin döyüş ruhu, 
peşəkarlığı və şücaəti bütün 
dünyanı heyrətləndirdi 
və düşməni yerlə-yeksan 
etdi. Məmməd Məmmədov 
demişdir ki, bütün bunlara 
görə bizim hər birimiz Silahlı 
Qüvvələrin Ali Baş Komanda-
nı, müzəffər Sərkərdə cənab 
İlham Əliyevə və qüdrətli 
Azərbaycan Ordusuna son-
suz minnətdarıq. 

Sonda xidmətdə fərqlənən 
hərbi qulluqçuların bir qrupu-
na rayon icra hakimiyyətinin 
Fəxri fərmanları və qiymətli 
hədiyyələri verilmişdir.

Hamlet QASIMOV, 
“Xalq qəzeti”nin 

bölgə müxbiri

T ovuz Rayon İcra Hakimiy-
yətinin başçısı Məmməd 
Məmmədov Novruz bay-

ramını əsgərlərlə birgə qeyd 
etmişdir. “N” saylı hərbi hissədə 
keçirilən tədbirdə iştirak edən 
rayon rəhbəri əsgər və zabitləri 
Novruz bayramı münasibətilə 
təbrik etmiş və demişdir ki, 
Novruz bayramı ənənələrinin 
 qorunub saxlanılması milli-
mənəvi dəyərlərimizə hörmət və 
 sevginin təzahürüdür.

İndi o görüşdən xeyli vaxt ötür. Amma 
Lətif Səfərovun müəmmalı ölümü haqqın-
da məni narahat edən suallara hələ də 
cavab tapa bilməmişəm. İndi də bilmirəm 
ki, bu böyük sənətkar hansı səbəbdən 
özünə qəsd etmişdi.

Lətif Səfərov 100 il bundan əvvəl indi 
düşmən tapdağı altında olan Şuşada 
dünyaya göz açmışdı. Tale onu elə uşaqlıq 
yaşlarından kino sənətinə yönləndirmişdi. 
7 yaşı olanda rejissor Leo Murun “Gilan 
Qızı” (“Tunc ay”) filmində çəkilib. Sonra 
yaradıcı heyətlə Bakıya gələn balaca Lətifi 
studiyada ştata da qəbul etmişdilər. 1928-
1931-ci illərdə “Sevil”, “Lətif”, “Şərqə yol” 
filmlərində uşaq rollarında oynayıb. Ancaq 
sonradan xəstələnən Lətif Bərdəyə gəlib. 
Nəhayət, 1931-ci ildə Gəncə Pedaqoji 
Texnikumuna daxil olub və qiyabi təhsil 
alıb. Sonra yenə Bakıya qayıdıb, əvvəl 
studiyanın dublyaj şöbəsində, sonra isə 
sənədli filmlərdə rejissor assistenti kimi 
çalışıb.

1935-ci ildə yendən Bakıya gəlir. Nəcib 
insanların köməyi ilə yenidən kinostudi-
yada işə düzəlir. Amma daha ona filmdə 
çəkilməyə uşaq rolları verilmir. Lətifin bö-
yüdüyünü, görüb, bu işi ondan balacalara 

etibar edirlər. Nəhayət, bir il sonra yenidən 
çəkiliş meydanına çıxmağa başlayır. 
Amma bu dəfə kamera qarşısında aktyor 
kimi yox, rejissor köməkçisi, assistent 
kimi. Eyni zamanda, dublyaj şöbəsində 
çalışır. “Çapayev”, “Lenin oktyabrda”, 
“Biz Kronştatdanıq”, “Lenin 1918-ci 
ildə” və başqa məşhur sovet filmlərinin 
səsləndirilməsində iştirak edir. Azərbaycan 
kinematoqrafiyasının formalaşmasında və 
inkişafında əməyi olan insanlarla – Səməd 
Mərdanov, Rza Təhmasib, Əlisəttar 
Atakişiyev, Sidqi Ruhulla, Rza Əfqanlı, 
Mustafa Mərdanov, Ələsgər Ələkbərov və 
başqaları ilə çiyin-çiyinə çalışmaq ona çox 
şey öyrədir.

 Lətif yavaş-yavaş rejissor sənətinə 
meylləndiyini duyur. Pedaqoji Texnikumu 
bitirsə də, taleyini müəllimliyə bağlamaya-
cağını anlayır. İşlərin pis getmədiyi vaxtda, 
atası Bəşir repressiya qurbanı olur. Ona 
“əksinqilabçı” damğası yapışdırırlar.

Kinostudiyada rejissor kimi operator-
lardan Xan Babayev və Teyyub Axundovla 
birgə “Gədəbəyin sərvəti” sənədli filmini 
çəkir. Sonra bir-birinin ardınca “Gənc 
leninçilər”, “Azərbaycan sərhədçiləri”, 
“Quba bağlarında” sənədli filmləri, “Ordenli 
Azərbaycan” və “Gənc nəsil” kinojurnalları, 
Moskvadakı mərkəzi xronika studiyası 

üçün süjetlər çəkir.
 “Hacı Qara”ni çəkmək arzusu 

gözündə qalır. Deyiblər ki, vaxtı deyil, 
ideoloji maraqlara cavab vermir. “Görüş” 
filminin ssenarisi yuxarıların daha ürəyincə 
idi. Lətif bu ssenaridə sənət baxımından 
ağlabatan nəsə görmür deyə, imtina edir. 
Bu səfər ona N.Rojkov və B.Laskinin yaz-
dığı “Mahnı ilə keçən ömür” ədəbi ssena-
risi təklif olunur. O, bu ssenarini çəkmək 
qərarına gəlir. Rejissor öz fantaziyası və 
Rəşid Behbudov, İsmayıl Əfəndiyevin, 
Məmmədrza Şeyxzamanov, Ağasadıq 
Gəraybəyli, Münəvvər Kələntərli, Ağahü-
seyn Cavadov kimi aktyorların məharəti, 
operator Arif Nərimanbəyovun, bəstəkar 
Tofiq Quliyevin yüksək peşəkarlığı 

sayəsində baxımlı ekran əsərini ərsəyə 
gətirir. İndi bizim “Bəxtiyar” kimi ilk adı 
“Mahnı ilə eldən-elə” olan gözəl filmimiz 
var.

Bu arada Lətifin həyatında daha bir 
əlamətdar hadisə baş verir. O, tanınmış 
müğənni Şövkət Ələkbərovayla ailə həyatı 
qurur. Az əvvəl keçirdiyi sarsıntılar azalır, 
mənəvi baxımdan sanki ona güc-qüvvət 
gəlir.

Yaradıcılıq həvəsi artır, yeni filmlər 
çəkmək üçün yollar axtarır. Albaniya-
nın “Novaya Albaniya” kinostudiyası ilə, 
rejissor Q.Xakaniyəylə müştərək filmin 
çəkilişinə başlayır. Bolqarıstana gedib ma-
teriallar toplayır. Ciddi hazırlıq apararkən 
kimlərsə bu işə mane olur. Əli növbəti 
dəfə boşa çıxan rejissor bekar qalmamaq 
üçün “Bakının uşaqları” və “Qığılcım” 
sənədli filmlərini çəkir. Sevdiyi mövzular 
üzrə filmləri lentə almaqdan ötrü rəhbərləri 
yola gətirməyə çalışır. Dəfələrlə müraciət 
edir. Amma ona yalnız sovet insanının 
xarüqələrini işıqlandırmaq tövsiyə olunur. 
Bütün bunlardan sonra “Qızmar günəş 
altında” filmini çəkmək məcburiyyətində 
qalır. 

1958-ci ildə Lətif Səfərov əsasını 
qoyduğu Kino İşçiləri İttifaqının sədri 
seçilir. Və o, Ümumittifaq Kinofestivalının 
münsiflər heyətinin üzvlüyünə qəbul olu-
nur. Bu isə yalnız ürəkaçan məsələ deyildi. 
Artıq ictimai fəaliyyətiylə də qınaqlara tuş 
gəlir. Festivalda filmi uğur qazanmayan-
lar günahı onda görürlər. Heç kim başqa 
səbəb haqqında fikirləşmək istəmir. Lətif 
deyilənlərin həqiqətə uyğun gəlmədiyini 
sübut etməyə çalışır. İttiham və iftiralar 
yenə əsəblərini tarıma çəkir.

Bir il sonra kino işçiləri üçün yara-
dıcılıq evinin layihə-smeta sənədlərini 
hazırladır, ittifaqın plenumunu keçirir. O, 
ittifaq üzvlərinə imtiyazlar almağa çalı-
şır və bu yolda nazirlikdən tutmuş ölkə 
rəhbərliyinədək hamıyla çəkişməli olur. Az 
sonra arzularından biri həyata keçir: Kino 
evi açılır. İndi həmkarlarının yığışmağa, 
yaradıcı planlarını bölüşməyə imkan ya-
ranmışdı. Amma sən demə, “...Adamlarla 
həqiqət dilində danışmaq lazımdı. Yalan 

cana doydurub – o dəqiqə onu hiss edirlər. 
Xalqa çox uzun müddət və üzəvari yalan 
danışıblar...” deyən, bu məkanı böyük 
zəhmət hesabına yaradan Lətif çoxlarının 
yerini dar eləyirdi...

Nəhayət, Lətifə klassik əsər tapşırılır. 
“Leyli və Məcnun”u ona etibar edirlər. 
Bu arada “Koroğlu”nun uğursuz ekran 
həllindən narazı qalanlar məsuliyyətli 
işin öhdəsindən yalnız onun gələcəyini 
düşünürlər. Lətif Səfərov tərəddüd keçirir. 
Artıq qırx yaşını yola salmışdı, yetərincə 
təcrübəyə malik idi. Hərçənd, bəzilərinin 
nəzərində belə deyil. Üstəlik, həyatın 
və sənətin keşməkeşlərindən doyunca 
dadan rejissora təzəcə verilmiş Əməkdar 
incəsənət xadimi fəxri adı onu gözü 
götürməyənlərin sayını bir qədər də artırır. 
Həmişə işi daşdan çıxan Lətif duruxub 
qalıb: birdən, film uğursuz alınar. 

1962-ci ilin noyabrında Gəncədə 
və Bakıda keçirilən kino günləri 
çərçivəsində nümayiş etdirilən “Leyli 
və Məcnun” filmi tamaşaçıların müsbət 
qiymətini alır. Mətbuatda yazılanlar da 
əsasən obyektivliyi və xoşniyyətliyi ilə 
diqqət çəkirdi. 

Bir məsələni də diqqətə çatdır-
maq istərdik. L.Səfərov 1952-ci ildə 
Moskvada kino işçilərinin Ümumittifaq 
müşavirəsindəki çıxışı böyük rezonans 
doğurmuşdu. “Mən əyalət adından çıxış 
edirəm. Bu əyalət Bakı kinostudiyasıdır. 
Əyalət texnika ilə təchiz olunmur. Buna 
görə rejissorlar öz fikirlərini bütövlükdə 
həyata keçirə bilmirlər. Onlar artıq inan-
mırlar ki, nə vaxtsa mərkəzi studiyalardakı 
səviyyədə texnika ilə film çəkə biləcəklər. 
Deyin, biz tələbə skamiyasında yana-
şı oturmamışıqmı? Niyə bir parasının 
hər şeyi var, o birisinin yoxdur... Bizim, 
nəhayət, soruşmağa haqqımız var: Hamı 
üçün eyni imkanlar nə vaxt yaradılacaq?”. 
Bəlkə də bu tənqidi çıxışı ilə o, ömrünə 
qəsd hazırlayırdı. 

Və iş o yerə çatır ki, qurmağa, yarat-
mağa çalışan bu insan günlərin birində 
hər şeydən bezir. Vaxtından qabaq gəlmiş 
soyuq, şaxtalı qış axşamı – 1963-cü il 
dekabr ayının 8-dən 9-a keçən gecə öz 
əlindən açılan güllə onu bu dünyadan 
ayırır. 

M.MÜKƏRRƏMOĞLU,  
“Xalq qəzeti”

Lətif Cəfərov–100

Bakı şəhərindəki 28 May küçəsində Xalq artisti Şövkət Ələkbərovanın 
xatirə lövhəsi asılmış binada Lətif Səfərovun oğlu Bəşirlə görüşdüm. 
Atası Lətif Səfərov haqqında danışdı, onun yardıcılığından, sənət dostları 
ilə görüşlərindən söhbət açdı. Dedi ki, Bəşir adını mənə atam qoymuşdu, 
babamın adı idi.

Kino kimi bir ömür

Respublikamızın hər yerində olduğu kimi, 
Lerik rayonunda da Nazirlər Kabinetinin 2021-ci 
il 16 yanvar tarixli sərəncamı ilə təsdiq edilmiş 
“Azərbaycan Respublikasında COVID-19 xəstəliyi 
əleyhinə 2021-2022-ci illər üçün Vaksinasiya 
Strategiyası”na uyğun olaraq COVID-19 infeksiyasına 
qarşı mübarizə məqsədilə əhalinin peyvənd olunması 
prosesi uğurla davam etdirilir. Strategiyanın əsas 
məqsədi ölkədə yayılmış koronavirus pandemiyasının 
qarşısının alınmasına, virusa yoluxma və ölüm 
səviyyəsinin aşağı salınmasına nail olmaqdır.

